
Pérmes jetés dhe veprés sé Konstandin Kristoforidhit (1827 - 1895)

Konstandin Nelko u lind né Elbasan mé 1827. Arsimin fillor e mbaroi né shkollén
gregishte té lagjes “Kala” dhe né vitet 1847-1850 até té mesém né gjimnazin
“Zosimea” né Janiné. Né kohén kur ende studionte né shkollén “Zosimea”,
Konstandini u thirr si mésues ndihmés, dhe i mésoi shgipen nénkonsullit té Janinés,
G. Hanit, dhe e ndihmoi pér té hartuar njé fjalor shqip-gjermanisht. Hani kishte dy
libra pér té mésuar shqipen. Njéri prej tyre ishte Dhiata e Re e Vangjel Meksit dhe
Grigor Argjirokastritit, té ciléen Kristoforidhi e pérdori pér t'i mésuar Hanit gjuhén



shqipe. E njohu shumé miré, aq sa, pér veprén e tij, u mbéshtet né kété péerkthim.
Kéto déshmojné se njohja e Konstandinit me Dhiatén e Re, njohurité e tij filologjike
dhe zelli i tij pér té pérkthyer Shkrimet e Shenjta né gjuhén shqipe i ka fillesat té
paktén gé nga mosha 20-vjecare.

Gjithashtu, Konstandin Kristoforidhi, né Malté, mé 15 mars 1860, né “Shénime mbi
Shqipériné. Gjuha dhe Pérkthimi i Shkrimeve té Shenjta”, shkruan: “Pér té fituar
pérvojé né shkrimin e gjuhés sime amétare, uné kam shpenzuar shumé vite té
jetés, duke e studiuar teorikisht dhe nga ana gramatikore, duke shqyrtuar
prejardhjen e cdo fjale sé bashku me z. Georg Hahn, tashti konsull austriak né Syra.
Z. Georg Hahn ka gené i pari, gé i kushtoi vémendje gjuhés shqipe, duke géné né
até kohé nénkonsull austriak né Janiné (sot konsull i pérgjithshém), ai shfrytézoi
rastin pér ta studiuar dhe ka hartuar njé fjalor shqipe gjermanisht né kéto dy
dialekte toskérisht e gegérisht, e gjithashtu ka béré njé gramatiké shqipe té dy
dialekteve, si dhe punime té tjera interesante pér kété gjuhé, gé u botuan né Vjené
mé 1850. Né kohén gé ai merrej me kété puné, uné kam gené ndihmési i tij si
meésues i gjuhés shqgipe. Por pérpjekjet etij gené té padobishme pér vendin tim,
pasi shkrimet e tij gené gjermanisht e késhtu edhe mundi im shkoi kot”.

Kétu nuk po flasim pér trashégiminé dhe terrenin fetar dhe kulturor té njohur té
bashkésisé orthodhokse té popullit té Elbasanit dhe té familjes sé tij me trashégimi
orthodhokse, por po pohojmé até gé shkruan Rexhep Qosja, i cili thoté se Hani me
librin e tij pér té mésuar shqgipen, Dhiatén e Re né shqip dhe udhétimet e béra té dy
sé bashku pér té mbledhur material filologjik pér fjalorin e tij, i ndezi shkéndijén
gjeniut Kristoforidh pér t'u marré me pérkthimin e kétij Libri té shenjté pér té gjithé
jetén.

Arsyeja e ndérrimit té mbiemrit té Konstandinit nga Nelko né Kristoforidhi.



Né vitin 1854, Konstandini déshiroi té ndérronte mbiemrin e tij nga Nelko née
Kristoforidhi. Té gjithé autorét dhe studiuesit, kur i referohen ndérrimit dhe
mbiemrit té ri Kristoforidhi, e lidhin kété me punén pérkthyese biblike ose me
mbaré veprén e tij filologjike, & nga momenti i vitit 1857, vit kur nisi té
bashképunonte pér pérkthimin e Shkrimit té Shenjté né gjuhén shgipe me
Shogériné Biblike dhe deri né vitin 1895, vitin e vdekjes sé tij.

Arsyeja e pérhapur mes popullit té Elbasanit, pér ndérrimin e mbiemrit nga
Kristoforidhi dhe njékohésisht té nocionit etimologjik dhe teologjik, éshté se
mbiemri i ri Kristoforidhi, qé fjalé pér fjalé nga greqishtja do té thoté: ai gé sjell
Krishtin - Krishtbartés ose Krishtsjellés, se me mish e me shpirt ai i ishte
pérkushtuar pérkthimit né shqip té Biblés. Autori Tomor Osmani, pa iu referuar fare
kétij ndérrimi té mbiemrit, shkruan: “Njé puné te vecanté K. Kristoforidhi ka kryer
pér zgjidhjen e problemit té alfabetit té njésuar té gjuhés shqipe, gé nis né vitet ‘50
té shekullit XIX, kur ai ende nuk ishte i lidhur me Shogériné Biblike té Londrés”.

Ky pohim vértetohet edhe nga njé fakt i mévonshém i vitit 1860, njé vit pasi
Kristoforidhi nisi bashképunimin me Shoqériné Biblike. Ai i dha dorén e fundit
pérkthimit té tij qé kishte ndérmarré, pér té cilin themi se natyrisht e kishte bére
para késaj sipérmarrjeje me shogéring, sepse, ashtu sic dihet, pérfagésuesi i
Shogérisé Biblike, Isak Laudzi, i kérkoi Kristoforidhit, mbi Ungjillin e dorézuar pér
botim, gqé té ndérronte alfabetin latin gé kishte pérdorur, me até grek, pér arsye se
shgiptarét, gé té kuptonin me germa latine, duhet t’'i mésonin nga fillimi ato germa
té huaja pér ta, ndérsa germat greke i kishin mésuar né shkollat greke dhe i
lexonin mé miré. Kristoforidhi pranoi kété propozim dhe ashtu u bé. Meqé Laudzi i
ndryshoi alfabetin ose, pérgjaté afateve, nuk i kishte caktuar Kristoforidhit se cilido
té ishte alfabeti i pérdorur pér pérkthim, atéheré ka gjasa gé Kristoforidhi t'i keté
cuar pérkthimin gé kishte béré para fillimit té bashképunimit me Shoqgériné Biblike
Britanike, pasi i kaloi edhe njé korrektim té fundit.

Pra, gé nga viti 1850, Kristoforidhi kishte mésuar dhe ndihmuar Hanin deri né vitin
1854 dhe njékohésisht e deri né vitin 1854 patjetér ishte marré me pérkthimin e
Shkrimit té Shenjté. Edhe pse asnjé libér i pérkthyer nuk kishte paré dritén e
botimit, pérséri puna e tij kishte dhéné aq rezultat, sa Konstandini veté té kishte
arsye té ndérrimit té mbiemrit té tij nga Nelko né Kristoforidhi.

Né vitin 1853, Konstandin Kristoforidhi béhet mésues né shkollén gregishte té Shén
Prokopit té lagjes orthodhokse té Tiranés. Ndérsa ndérmjet viteve 1850-1857
studion pér filologji né Athiné. Punon né Smirné (lzmir), mé 1856-1857 dhe, mé
pas, pér heré té paré, mé 1857, kalon né Bebek afér Stambollit dhe fillon
bashképunimin me Shogériné Biblike dhe, né korrik té té njéjtit vit, shkon né Malté
pér kualifikim né filologji dhe teologji pér té ndjekur Kolegjin Protestant nén
mbikégyrjen e pérfagésuesve té degés sé& Shoqgérisé Biblike, duke pranuar



njékohésisht pérkthimin e Dhiatés sé Re né gjuhén shqipe. Studion pér dy vjet dhe
ndérpret studimet pér té gjetur puné.

Mé 1860, largohet pér né Tuniz, ku e gjejmé drejtor dhe kryemésues té greqishtes
né njé shkollé greke, deri mé vitin 1865. Né Tuniz martohet me Eleni Panajotin, njé
greke me origjiné nga Korfuzi, me té cilén patén 9 fémijé. Pasi komunikon me
pérfagésuesin e Shoqgérisé Biblike, rinis bashképunimin me Shogériné Biblike, ku, i
vendosur mé 1866 né Stamboll, merret me botimin dhe korrektimin e librave té
Shkrimit té Shenjté. Mé1867, bén pérpjekjen me shqiptarét e Stambollit pér krijimin
e alfabetit té pérbashkét té shqipes dhe njé heré tjetér té dyté, por nuk u arrit
rezultat; deri mé 1872, boton pér heré té dyté abetaren toskérisht.

“Mé 1872, Konstandin Kristoforidhi, pér heré té paré, predikon né gjuhén amtare né
Kishén e Shén Mérisé, gjaté njé ceremonie fetare”. Kété fakt, té marré nga Arkivi
Qendror Shtetéror, e shkruan Hygmet Kotherja né librin e tij “Pavarésia e
Elbasanit”, me rastin e 100-vjetorit té pavarésisé sé vendit. Gjithashtu, sic rréfen



Aleksandér Xhuvani, kur veté ishte né klasen e treté shkonte dhe e pyeste pér fjalé
né shqip Kristoforidhin “té cilin e quejshim babaji shqipes”.

Ai shkruan: “Mé gjimojné edhe veshét nga fjalét e tij té garta, kur predikonte
ungjillin né kishé a kur, ndodhaz, népér tryezat e burravet prej musulmanésh e
kristianésh fliste pérmbi shqgipen e pérmbi Shqipénin, i nderue e i dashun prej té
gjithéve. E mbaj mend gé vinte shpeshheré né kishé, hypte edhe né amvonét dhe
predikonte ungjillin shqgip (se ndér orthodhoksét asht e lejueshme me predikue e
me mbajté ligjirata mbrenda né kishé edhe shekullaré, por njeréz té dicém e té
virtytshém), dhe njerézia e ndigjojshin me gojé hapét. Kur vdiste né lagje ndonjé
njeri i pérmendun, vijshin Kristoforidhin me mbajté shqip ligjératén e vorrimit, dhe
ka disa copa prej kétyne ligjératave... Por Kristoforidhi ka lané vrragé e gjurmé te
thellé né Elbasan né puné té gjuhés shqipe... Librat e tij, sepse ishin fetare, nuk
kishin ndalim dhe kéndoheshin prej shumékujt. Deri graté patén mésue atéheré
shgipen me alfabetin e Kristoforidhit. Prej Kristoforidhit u fut shqipja né kishén
orthodhokse té lagjes sé Kalasé, dhe disa kéndime té kishés thoheshin shqip, e
pérkthimet e Kristoforidhit té disa prej kétyne kéndimeve gjinden edhe sot”.

Né vitin 1872, Kristoforidhi u bé pér heré té dyté mésues i fesé né kishén greke tée
Shén Prokopit né Tirané. Déeshmité e nxénéesve té tij dhe té memories sé
paraardhésve té tyre ndér vite e cilésuan jo thjesht njé mésues té miré, por edhe
njé besimtar té devotshém. Pér kété, ish-mésuesi veteran Jorgji Pano, né librin
“Alfabeti i Gjuhés Shqgipe dhe Kongresi i Manastirit”, shkruan pér meésimin
fshehurazi té gjuhés shqgipe te nxénésit e shkollés greke té Tiranés nga mésuesi i
saj Konstandin Kristoforidhi: “...Késhtu (nga Kristoforidhi) kané mésuar te shkruajné
shqgipen me alfabetin e Stambollit babai im Anastasi, Fan Koja, Simon Dimaroci,
Pashko Cama etj. Gjuhén shqipe e kemi pérdorur edhe né shérbimet e meshés né
kishén e Shén Prokopit dhe né até té Shén Evangjelizmojt dhe si tekste pérdornin
pérkthimet e béra prej Kostandin Kristoforidhit”.

Pér veprén e Konstandin Kristoforidhit

Vetem népérmjet Shkrimit té Shenjté né gjuhén shqipe, do té celte syté e popullit
nga gjumi letargjik shekullor. Prandaj vijoi punén e pérkthimit té Dhiatave né shqip,
té pérfagésuesit té Patriarkanés me Shoqériné Biblike, Grigor Argjirokastritit.
Pérkthimet biblike té Kristoforidhit patén jehoné té gjeré te té gjithé shqgiptarét, pa
dallim feje dhe krahine. Té gjitha veprat e tij mbéshteteshin térésisht né Bibél ose
né libra fetaré me motive fetare dhe biblike.

Puna e tij vijoi né vazhdén e tradités fetare dhe kulturore té Elbasanit dhe té
Manastirit té Shijonit, gé&, pas shekullit XV, u bé selia e Mitropolisé sé Durrésit, aty
ku éshté e njohur tradita e doréshkrimeve té pérkthyera né gjuhén shqgipe dhe e
ruajtjes sé tyre, sic éshté Anonimi i Elbasanit, q&, nga té shpétuarit, éshté
pérkthimi mé i vjetér i Biblés né gjuhén shqipe, i cili patjetér éshté i lidhur me



traditén paraturke té shqgipes biblike.

Disa forma té sjelljes sé ndonjé prej pérfagésuesve té Shoqérisé Biblike, té ndonjé
prej rilindasve nga té cilét kishin pushtet né Perandoriné Otomane dhe té njerézve
prej tij té konsideruar té besuar, té cilat shpeshheré e béné té dyshonte dhe té
rrinte me kokén ménjané ndaj personave gé merreshin me céshtje té pérbashkéta
pér té mirén e kombit shqgiptar. Kéto kuptohen te pakénageésité e shprehura té
Konstandin Kristoforidhit. Veté letra e tij dérguar Nikolla Nacos, tregon padrejtésite
dhe pakénaqgésité. Kjo ishte pérndjekja gé i béné atij né té gjallé e gé vijoi dhe né
periudhén e komunizmit aq sa, deri mé sot, nuk ka njé vepér shteruese pér Babané
e gjuhés sé Kombit dhe pararendésin e Autogefalisé sé Kishés soné.

Pérndjekja e figurés dhe veprés se Kristoforidhit

Né periudhén e komunizmit, né vitin 1948, Enver Hoxha pérmendi né Kongresin e
Paré té Partisé Komuniste se feja éshté mjeti i fashizmit dhe i klerit dhe mori masat
e caktuara pér heqgjen e mésimit té fesé né shkolla gé me reformén arsimore té
vitit ‘46-'47. Ndérsa né vitin 1969, pérséri i njéejti diktator, né librin “Mbi
revolucionarizimin e métejshém té shkollés soné”, shkruan se né frymén e letérsisé
sé meparshme fetare, si: pérkthime Ungjijsh, katekizma, libra liturgjiké dhe vepra
té tjera me motive biblike, Konstandin Kristoforidhi, né nivelin arsimor té mesém



dhe té larté, thjesht té pérmendet dhe jo té analizohet. Kjo réndoi mbi studimet pér
figurén e Kristoforidhit, sepse pér té u mjaftuan disa artikuj té rrallé dhe, né
shumicén e librave qé i referoheshin periudhés sé rilindjes kombétare, ndaj
Kristoforidhit nuk kushtohej kapitull mé vete, por pérmendej shumé rrallé ose
vendosej brenda anoniméve, ku, pasi pérmendeshin me emér disa figura, atij
ndoshta si anonim i lihej vendi té gjendej né ... etj. Madje, disa studiues, té ndikuar
nga kjo frymé, u pérpoqgén ta vishnin me petkun e afetarit.

Té njéjtén gjé pohon Tomor Plangarica kur, né vitin 2002, né konferencén qé u
mbajt nga Universiteti i Elbasanit pér nder té Kristoforidhit, shkruan: “Né veprén e
Kristoforidhit zé njé hapésiré té konsiderueshme pérkthimi i shkrimeve té shenjta.
Mjedisi fetar né kohén e Kristoforidhit, por edhe mé tej, nuk e kishte té lehté
komunikimin e vlerave gjuhésore e kulturore qé& pérvijoheshin pérmes atyre
pérkthimeve né gjuhén e shkencés. Pé&r mé tepér, mé tej mjedisi shgiptar u shképut
dhunshém nga interesimet fetare, pér njé kohé té gjaté, e pér rriedhojé, humbi
edhe jehona dhe vlera e drejtpérdrejté e kontributeve té Kristoforidhit né kété
fushé”.

Le té marrim si shembull até gé shkruan né vitin 1977 Dhimitér Shuteriqi né veprén
“Autore dhe Tekste”: “Kristoforidhi gé pérktheu ungjijté, sado paradoksale te
duket, nuk besonte né ungjijté”. Kjo tendencé nuk mbeti vetém né frymén e
trajtimit té Kristoforidhit si afetar. Por, né té njéjtin artikull, Shuteriqi analizon edhe
fakte té tjera té cilat trajtohen me tendencén e frymés antifetare té shtetit
komunist, por kéto fakte tregojné me tepér sesa manipulimi tendencioz gé u béhet
né tekst.

Pikérisht kéto jane fakte gé na ndihmojné té sigurohemi pér fetarinée e tij, edhe pse
trajtohen né frymén e kundért. Disa prej tyre pérmenden né referencat mé poshté
té pérdorura edhe né autoré té tjeré, por, meqgenése pérsériten, nuk po i themi
kétu té gjitha, sic éshté pohimi i fetarisé sé Kristoforidhit nga veté ai dhe amaneti
gé té varrosej né Manastirin Orthodhoks té Shijonit (“Shén Joan Vladimiri”), fakte
gé déshmojné katércipérisht pér fetariné orthodhokse té tij. Gjithashtu, éshté po
Dhimitér Shuteriqi qé nxjerr nga Arkivi i Shtetit té dhénén e ndérrimit dhe kuptimit
té mbiemrit Kristoforidh nga veté Konstandini. Gjithashtu, éshté ai qé shkruan edhe
njé tjetér té dhéné té cmuar pér ne, se njé muaj para se té vdiste Kristoforidhi, pasi
ishte i sémuré né shtrat nga ceroza, prifti orthodhoks e vizitonte ¢do dité né
shtépiné e tij dhe bisedonin pér céshtje té besimit sé bashku dhe se ditén e fundit
para se té vdiste, Kristoforidhi u rréfye tek ai.

Cfaré i interesonte Kristoforidhit?

Babait té gjuhés i interesonte té sillte né shqip pér popullin e tij Shkrimin e Shenjte.
Kur shkruan: “Ata gé e duan shqgipen jané nga dora e dyté”. Mé 15 mars 1860, né
veprén e tij “Shénime mbi Shqipériné. Gjuha dhe Pérkthimi i Shkrimeve té Shenjta”,



ai thote: “Keta njeréz (shqiptaré) té varfér shkojné né kishat e tyre cdo té diel dhe
cdo dité té kremte me ndjenja fetare pér té dégjuar Liturgjiné dhe lutjet e
pérséritura né greqisht, pér ta gjuhé e panjohur. Shqiptarét kurré nuk e kané
dégjuar fjalén e Zotit té théné né gjuhén e tyre, ata nuk i njohin fare Zbulesén
hyjnore, profecité e Peréndisé gé i pérmbajné Shkrimet e Shenjta, ata nuk njohin
parimet mé té thjeshta té mésimeve té krishtérimit, nuk katekizmohen dhe vetém
sa e dégjojné emrin e krishteré, duke gené té lindur nga prindér té krishtere”.

Pér mé tepér, mbi fetariné e tij, themi se: Kristoforidhi, pér té shképutur shqiptarét
nga sundimi osman, e pérktheu Biblén gé né rininé e tij té hershme deri né vitet e
fundit té jetés sé tij, ku pérfshihen pérkthimet e botuara té njohura po dhe mjaft
libra té Dhiatés sé Vjetér té pabotuara, té cilat déshmojné pér besén, pasi, me té
drejté, studiuesi Engjéll Sedaj ka konstatuar se rastet e raporteve té pérfagesuesve
té Shogérisé Biblike kur e pérmendin Kristoforidhin si protestant jané té
paargumentuara dhe té pavértetuara dhe, né néntitullin e njé artikulli té tij, té cilin
e titullon “K. Kristoforidhi kurré nuk konvertoi né protestaniz€ém”, té botuar né vitin
1997 né revistén “Hylli i Drités”, shkruan: “Tomson e thoté tro¢ (pér Kristoforidhin)
se: “nuk u kthye né fené toné”. - dhe vazhdon citimi i artikullit - Besimi i
Kristoforidhit ishte besim i njé shkencétari, kurse krishtérimi i tij ishte ai i tradités
shqiptare, gé né fakt, éshté besimi mé i géndrueshém dhe shumé i drejté. Kété
puné e ka déshmuar ai edhe nga fjalét kur né njé pyetje té Tomsonit, (a beson né
Peréndi? Kristoforidhi thoté, se “a do té ndodhte gé njé njeri i cili nuk beson, t'i
kushtonte kag mund Biblés? Dhe si mund t'i tregoja uné né ményré mé bindése
ndjenjat e mia pér vlierén dhe nevojén e Biblés pér popullin tim?”.

Gjithashtu, née fjalimin e pérmbivarrshém, foli nxénési i tij Dhimitér Pina ose Tushi i
Pinés dhe tha: “Qani, o ju male té Shqgipérisé, babané e shqgipes”. “Elbasani ra né zi
té réndé até dité, si gjithé Shqipéria kur e mori vesh. Autoritetet Osmane, gé
s’patén si té mos vinin né varrim, - Kristoforidhi ishte atéheré “gjyqtar i paqit”, -
nxiné kur dégjuan evokimin e mésuesit té ri patriot. Ata s’kishin mundur gjithashtu
té ndalojné edhe procesionin me trupin e té vdekurit t¢ madh népér udhét e
gytetit. Njé tjetér dhémbké i mundonte elbasanasit até dité pér Kostandinin e tyre
té dashur: se pér shkak té shiut, nuk e varrosén dot né Sh. Jon, si e kishte 1éné
porosiné ai, “te mulliri nén bahce”. ... Elbasanasit deshén t’ia shpien Kristoforidhit
eshtrat né Sh. Jon, por nuk e béné dot. Ky do té kishte qéné, pa fjalé, njé
manifestim patriotik té cilin sundimtarét turg e druanin”.

Megjithése u varros mes dy dhespotéve né Shén Mariné e Kalasé, ky amanet, gé ta
varrosnin né Manastirin e Shijonit, pércakton pérfundimisht besimin e tij té
krishteré orthodhoks.

Mbyllje
Vepra e tij e tregon Konstandin Kristoforidhin jo thjesht dhe vetém gjuhétarin mé té



madh té Rilindjes soné Kombétare, me 26 vepra monumentale, por Kreun dhe
projektuesin e késaj lévizjeje. Ai pérktheu té ploté Dhiatén e Re né té dy dialektet e
shqipes, jo pak nga librat e Dhiatés sé Vjetér (nga ato gé u botuan dhe gé nuk u
botuan), dhe libra té tjeré shkolloré katekizmi etj., sepse kuptoi se pavarésia nga
sundimi otoman dhe ndikimi tij te populli shqgiptar nuk mund té kryheshin ndryshe,
vecse duke pérforcuar traditat fetare té njé populli gé sipérfagésisht né maseé ishte
islamizuar dhunshem.

| sé njéjtés frekuencé éshté edhe mendimi i Kryepiskopit Anastas, i cili shkruan se
njé nga arsyet e thellimit té islamizimit te ne éshté mospasja e gjeré né popull e
njé tradite té shkruar biblike dhe kishtare. Kristoforidhi, me penén e tij, restauroi
pércarjen ndér shqgiptarét dhe, pér té shpétuar kombin, pérktheu Biblén pérgjaté
gjithé jetés sé tij, sepse déshiroi t'u jepte shqiptaréve até liri shpirtérore dhe unitet
té cilin e kishin arritur arbérorét me Gjergj Kastriotin.

Kjo vepér e tregon até Kalorésin e dyté té Krishterimit té tradités arbérore, babané
e gjuhés shqipe dhe pérbashkuesin e Kombit. Dhiata e Re dhe librat e pérkthyera,
té cilat patén njé jehoné té gjeré te té gjithé shqiptarét pa dallim feje, u bé
certifikata e clirimi shpirtéror té shqiptaréve, akti i shpalljes sé pavarésisé sé tyre
drejt Evropés kristiane dhe testamenti i autoqefalisé sé Kishés soné.

